
Макалада орто кесиптик окуу жайларындагы чыр-

чатактардын алдын алуу боюнча педагогикалык экспери-

менттин жыйынтыктары жөнүндө жазылган. Биз изил-

дөөгө алган багыттагы басымдуу көпчүлүк адабияттарда 

педагогикалык системадагы өз ара мамиле, байланыш-ка-

тыш боюнча практикалык сунуштар көрсөтүлгөн. Окуу 

процессинде учурай калчу конфликт көйгөйлөрү каралган. 

Андан башка тарбия иштериндеги конфликттик кырдаал-

дардын пайда болуу себептеринин, алардын жүрүшүнүн 

жана чечилишинин кайсыл учурда көбүрөөк көңүл буруу 

керек экендиги тууралуу баса белгилегенбиз. Эреже ката-

ры, бул багытта жүргүзүлгөн изилдөөлөрдөгү сунуштар 

кеңеш катары гана берилгендиктен алар теориялык мүнөз-

гө да ээ. Конфликтология илимине болгон студенттердин 

кызыгууларын жогорулатуу максатында алардын комму-

никативдик жөндөмдөрүн көтөрүүгө багытталган прак-

тикалык сабактардын темалары көрсөтүлдү. Жогоруда 

аталган максаттарга ылайык студенттер үчүн конфлик-

тология боюнча чакан жана орто программалар даярдал-

ды.  

Негизги сөздөр: конфликтология илими, чакан топ-

тор, эксперимент, студенттер, изилдөө, ой-жүгүртүү, 

тапшырмалар. 

В статье описаны результаты педагогического экс-

перимента по предупреждению конфликтов в средних про-

фессиональных учебных заведениях. Подавляющее боль-

шинство литературных источников по изученной нами об-

ласти содержат практические рекомендации по взаимо-

действию в педагогической системе. Обсуждаются кон-

фликтные вопросы, которые могут возникнуть в процессе 

обучения. Кроме того, мы подчеркнули необходимость уде-

лять больше внимание причинам конфликтных ситуаций в 

воспитательной работе, их развитию и разрешению. Как 

правило, рекомендации исследований в этой области даю-

тся только как предложение, поэтому они также имеют 

теоретический характер. Для повышения интереса сту-

дентов к конфликтологии были представлены темы прак-

тических занятий, направленных на совершенствование 

коммуникативных навыков. В соответствии с вышеуказан-

ными целями для студентов подготовлены малые и средние 

программы по конфликтологии. 

Ключевые слова: конфликтология, алые группы, экс-

перимент, студенты, исследование, мышление, задание. 

The article describes the results of a pedagogical experi-

ment on conflict prevention in secondary vocational educational 

institutions. The overwhelming majority of literary sources on 

the area studied by us contain practical recommendations for 

interaction in the pedagogical system. Conflicting issues that 

may arise in the learning process are discussed. In addition, we 

stressed the need to pay more attention to the causes of conflict 

situations in educational work, their development and resolu-

tion. As a rule, recommendations for research in this area are 

given only as a proposal, therefore they are also theoretical in 

nature. To increase the interest of students in conflict manage-

ment, topics of practical lessons were presented, aimed at im-

proving communication skills. In accordance with the above 

goals, small and medium-sized programs in conflict manage-

ment have been prepared for students. 

Key words: conflict management, scarlet groups, experi-

ment, students, research, thinking, task. 

Орто кесиптик окуу жайында иштеген кээ бир 

окутуучулардын педагогикалык жана психологиялык 

багыттагы маалыматтарга, билимдерге жетишерлик 

деңгээлде ээ эмес экендиги биздин изилдөөбүздө 

ачыкка чыкты. Алардын өспүрүмдөр менен өз ара 

мамилеге баруудагы айрым катачылыктарыны себеби 

курактык психологияга жана педагогикага тийиштүү 

деңгээлде маани бербегендигинен деп эсептейбиз. 

Мына ошондуктан да, семинарлардын комплекстүү 

мүнөзгө ээ болуусу зарыл, себеби конфликттердин ти-

пологиясын, структурасын, чыгуу себептерин, өспү-

рүмдөрдүн жаш курактык өзгөчөлүктөрүн мыкты 

өздөштүрбөй туруп, биз сөз кылып жаткан багытта 

мыкты натыйжаларга жетишүүгө мүмкүн эмес. Зарыл 

учурларда айрым окутуучулардын кесиптештеринен 

тартынганына карабай алар менен жекече иштөөгө да 

туура келет. Себеби, тилекке каршы, окутуучунун 

айтканы (ал, балким, туура эмес талап коюп жаткан-

дыр) студенттер тарабынан толук аткарылууга тий-

иш, студент окутуучу менен талашып-тартышпаган-

га, анын айтканын так аткарууга милдеттүү деген 

сыяктуу ишенимде болгон педагогдор да жок эмес.  

Чыр – чатакты диагностикалоо максаты байкоо, 

анкета жүргүзүү, тест алуу методдорунун жардамы 

менен окуу процессиндеги конфликттердин жүрүшү-

нүн типологияларын жана өзгөчөлүктөрүн аныктоо 

болуп саналат [1, 391-б.]. Бул диагностиканын жарда-

мы менен орто кесиптик окуу жайларынын студент-

тери арасындагы чыр-чатактардын чыгуу себепте-

рине, табиятына, өзгөчөлүктөрүнө анализ жасалат жа-

на аларды өз убагында эч бир тарапка зыянсыз түрдө 

токтотуп калуунун жолдору аныкталат. Мында эч бир 

сезилген себептер жана шарт-жагдайлар көңүлдөн 

сырт калбоого тийиш. 

Конфликттен чыгуунун бир топ оптималдуу жо-

лун иштеп чыгууга чыр-чатактан чыгуу коррек-циясы 

жардам берет. Кайсыл бир конкреттүү конфликтти 

тигил же бул типологияга кошууга боло тургандыгы-

на карабастан, ар бир конфликт жекече өзгөчөлүктөр-

гө ээ жана ага бул белгилерге карап мамиле кылууга 

туура келет. Ошондуктан да айрым учурларда кон-

фликтологго кээ бир өзгөчөлөнгөн конфликттерден 

чыгуунун өзүнчө жолун тандоого жана анын опти-

малдуу вариантын иштеп чыгууга туура келет. Мында 

конфликтологго чыр чатактан чыгуу коррекциясы 

жардамга келет. Бул конфликттен сөзсүз түрдө мын-

дайча чыгуу керек деп айтуу туура эмес, пикирлери 

туура келбей, жаңжалдашып калган өспүрүмдөрдүн 

жекече мүнөздүк өзгөчөлүктөрүнө, түзүлгөн кыр-

даалга жараша педагог конфликттен чыгуунун түрдүү 

методдорунун комбинациясын коррекциялап колдо-

нушу да толук мүмкүн. 

Колледждердеги конфликттик кырдаалдардын 

алдын алуу жана андан натыйжалуу чыгуу боюнча 

тарбия иштери дал ушул биз жогоруда атап өткөн 

жаңжалдуу кырдаалдардын чыр-чатактын профилак-

тикасына,  диагностикасына жана коррекциясына ба-

гытталган. 

Студенттер арасында конфликттик кырдаалдар-

ды мүмкүн болушунча азайтуу, пайда болуп калган-

дарынан залакасыз чыгуу боюнча педагогикалык-

эксперименталдык, түшүндүрүү-тарбия иштерибиз-

дин натыйжасы студенттер ортосундагы де-структив-

дик жагдайлардын кыскарышынан, алардын окууга 

болгон кызыгууларынын жогорулашынан, тайпалар-

дагы моралдык-психологиялык климаттын жакшы-

рышынан көрүндү [2, 261-б.].  

Конфликтология илимине болгон студенттердин 

кызыгууларын жогорулатуу максатында алардын 

коммуникативдик, бири-бирин түшүнө билүүчүлүк 

жөндөмдөрүн көтөрүүгө багытталган практикалык 

сабактар өтүлдү. Бул сабактар кызыктуу жана оюн 

формаларында өтүлгөндүктөн студенттер аларга аб-

дан активдүү түрдө катышышты. Изилдөө темабыз 

боюнча сабактарды өтүүдө алдыбызга төмөнкүдөй 

милдеттерди койдук: 

- Студенттерди түрдүү курактагы жана жаш-

тагы чоң адамдар менен мамиле түзө билүүгө, улуу-

ларды урматтоого тарбиялоо, мында “окутуучу-сту-

дент” системасы биринчи планга коюлду. 

- Оппонентин туура түшүнүшү жана анын ки-

йинки аракеттерин алдын ала байкашы үчүн өспүрүм-

дүн ага карата эмпатиясын өнүктүрүү. Чырлашкан 

инсандын эмоционалдык абалын жана аракеттеринин 

мотивациясын туура байкоо конфликттин андан ары 

өрчүшүнө жол бербейт да, анын өз убагында токтоту-

лушуна шарт түзөт. Чыр-чатактардын 50%дан ашуу-

ну бири-биринин оюн туура түшүнбөөдөн улам келип 

чыгат. Оппоненттин акыл-сезиминде, ой жүгүртүү-

сүндө болуп жаткан процесстерди түшүнбөө, анын 

ордуна өзүн коё билбөө, эки тараптан тең болуп жат-

кан каршылаш аракеттердин түпкү мотивациясына 

баа бербөө көпчүлүк учурларда чырдын келип чыгы-

шына себеп болуп, анын ийкемдүү чечилишине жол-

толук түзөт [3, 158-б.]. 

  Конфликттик кырдаалдар жаралганда сту-

денттерди өзүн кармай билүүгө, эмоцияга алдырбоого 

тарбиялоо. 

  Конфликттердин алдын алууга жана аларды 

акыл-эс менен токтоо мүнөздө чечүүгө студенттерди 

тарбиялоо. 

Жогоруда аталган максаттарга ылайык колледж-

дердин биринчи курстарынын студенттери үчүн кон-

фликтология боюнча чакан жана орто программа-

ларды иштеп чыктык.  

Биздин чакан программада өзүнүн кыскалыгы 

(5-6 саат) жана конфликттик кырдаалдарга туруштук 

бере албаган жана аларды оңойлук менен чечүүгө 

жетише албаган жамааттар үчүн өз алдынча “тез 

жардам” катары кызмат кылгандыгы менен кызыктуу. 

Зарылчылыкка жараша бул программаны окуу про-

цессине факультативдик сабак, окутуучулар үчүн 

семинар катары киргизүүгө болот.  

Педагог менен студенттин, студент менен сту-

денттин ортосундагы психологиялык-педагогикалык 

климатты жакшыртуу максатында түзүлгөн чакан 

программанын структурасы үч бөлүктөн турат.  

Биринчи бөлүктө биз конфликт жөнүндөгү 

негизги жоболорду чагылдырдык. Студенттер “кон-

фликт” түшүнүгү менен психологиялык-педагогика-

лык өңүттөн таанышышат, өздөрү кез болгон же күбө 

катары катышып калган учурлардан мисал келтири-

шет. Конфликттин формалары жана касиети, табияты, 

типологиялары тууралуу маалыматтар берилет, ага 

үстүртөдөн эмес аң-сезимдүү түрдө ой жүгүртүү ме-

нен мамиле жасоого үйрөнүшөт. Конфликтология 

илиминин үйрөнүүнүн актуалдуулугу негизделет.  

Ал эми экинчи бөлүмү студенттердин коммуни-

кативдик жөндөмүн өнүктүрүүгө багытталган. Сабак-

тын жүрүшүндө өспүрүмдөрдүн жогорку окуу жайы-

нын чөйрөсүнө батыраак адаптация болушуна жана 

конфликттин алдын алуунун жана аны зыянсыз че-

чүүнүн оптималдуу жолдорун тандай билүүгө жардам 

берүүчү оюн сабактары өткөрүлөт. Атайылап жасал-

ма түрдө конфликттик кырдаалдар түзүлөт жана сту-

денттер андан жеңил түрдө чыгуунун жолдорун 

үйрөнүшөт.  

Үчүнчү бөлүм сабактардан жана алынган билим-

дерден жыйынтык чыгарууга, жүргүзүлгөн тарбия-

лык иштерге анализ берүүгө арналган. Өспүрүмдөр 

берилген материалдар жана аларды турмушта кандай-

ча колдонуу боюнча өз пикирлерин билдиришет. Сту-

денттердин реалдуу жашоосунда учураган жана өз-

дөрү кез келген конфликттик кырдаалдар мисал ка-

тары алынып, алар анализге алынат. 

Өспүрүмдөрдө конфликттердин алдын алуу 

жана аларды эч бир тарапка залакасыз чечүү жөндөм-

дөрүн калыптандыруу максатындагы максипрограм-

ма боюнча өтүлгөн практикалык сабактарда окутуучу 

менен студенттердин жана ошондой эле бирге окуган 

(тайпалаш, курсташ) студенттердин окуу процессин-

деги өз ара мамилелери тууралуу кеңири сөз болду. 

Бул багытта студенттер өз алдынча иштөө боюнча 

тапшырмаларды аткарышты. Ал биргелешкен аракет-

терди өз ара түшүнүшүүчүлүк деңгээлинде кармоо 

маселелери чакан программадагы сабактарга салыш-

тырмалуу түрдө бир топ тереңдетилип берилди. Прак-

тикалык сабактар илимий-теориялык базаларга негиз-

делип өтүлдү. Кичине топтогу программалык сабак-

тарда конфликттик кырдаалдардын үлгүсүн, аларга 

мисалдарды өзү түзгөн болсо, максипрограмма боюн-

ча өтүлгөн практикалык сабактарда мындай мисал-

дарды түзүү боюнча тапшырмалар студенттердин 

өздөрүнө берилди. Ал мисалдарды студенттер өздөрү 

талдоого алышты, аларда келтирилген конфликттик 

кырдаалдардан оптималдуу түрдө чыгуунун вариант-

тарын иштеп чыгышты.  

Жаш конфликтологдорго (психологдорго) прак-

тикалык сабактарды өтүүдө колдонуу үчүн жардам 

катары бир катар тапшырмаларды сунуш кылабыз. 

Бул тапшырмалар орто топтогу программада да кол-

донулушу мүмкүн, бирок, жогоруда айтылгандай, өс-

пүрүмдөрдүн өздөрүнүн чыныгы жашоосунда кез 

келген конфликттик кырдаалдардын мисалга алын-

ганы мыкты натыйжа берет эле. Себеби алар студент-

тин көз алдында элестеп турат. Анын үстүнө өспүрүм 

кайсыл жерде туура аракетке барганын жана кайсыл 

учурларда катачылыктарга жол бергенин түшүнүү 

менен өзүн өзү оңдоого аракет жасайт.  

 Практикалык сабактарда студенттер өздөрү менен 

окутуучунун ортосунда болуп өткөн конфликттин 

келип чыгуу себептерин, анын жүрүшүн жана 

структурасын анализге алат. Андан ары студент-

тер конфликтолог менен биргеликте ал конфликт-

тин кайсыл типке тиешелүү экендиги, анын кан-

дайча чечилгендиги жана аны кандай жол менен 

чечүү керектигине б.а. ал конфликтти жолго са-

луунун оптималдуу жолуна тийиштүү маселелер-

ди карап чыгышат.  

 Андан ары атайын түзүлгөн сценарий боюнча сту-

денттер өз алдынча деструктивдик этикалык, ди-

дактикалык жана окутуунун методикасы боюнча 

конфликттерди ойношот. Бул тапшырмаларды жа-

на көнүгүүлөрдү тренинг формасында өткөрүүнү 

конфликтологдорго сунуштайбыз. Өз каалоолору 

боюнча айрым студенттер окутуучунун, ал эми 

башкалары болсо студенттердин ролдорун атка-

рышат. Мындай сабактарда ага катышуучулар 

конфликттик кырдаалдардын башталыш, чыңа-

лыш жана чечилиш этаптарын өз көздөрү менен 

көрүшөт. Ага катышуучулардын негизги катачы-

лыктарына алардын көңүлү концентрацияланат. 

Конфликтти ойноого катышкандар да аны бошоң-

дотууда жана ийгиликтүү чечүүдө сабак учурунда 

алган билимдерин шар-жагдайга жараша колдоно 

алышат [4, 277-б.]. 

 Конфликтолог студенттер ойногон конфликттик 

кырдаалды сабаттуу түрдө алардын өздөрүнүн 

анализге алуусунда жардам көрсөтөт. Бирок да 

алардын өз алдынчалуулуктарына чектөө коюу 

жарабайт. Сценарий боюнча ойнолгон конфликт-

тик кырдаалды көрүп отурган студенттер өз ал-

дынча кандай түрдөгү жана типтеги конфликттин 

көрсөтүлгөндүгү, анын өнүгүү жана чечилүү өзгө-

чөлүктөрү, жекече оюу боюнча оппоненттердин 

кадыр-баркына доо келтирбей кандайча чечилсе 

туура болмоктугу жөнүндө пикирлерин билдири-

шет.  

 Конфликттик кырдаалды демонстрациялоодо рол-

дордун алмашып тургандыгы максатка ылайык-

туу. Тактап айтканда, окутуучунун ролун аткарган 

өспүрүм кийин студенттин, ал эми студенттин ро-

лун аткарганы окутуучунун ролун аткарат. Мында 

бир эле өспүрүм окутуучунун да студенттин да 

ордунда болуу менен ар кандай орунда кандайча 

аракет кылуу керек экендигин тереңдеп түшүнөт 

жана ал буларды тайпалаштарына айтып берет. 

 Практикалык сабактарда студенттер менен кон-

фликттик кырдаалдын чыгуу себептерин гана эмес 

алардын жүрүү өзгөчөлүктөрүн да өздөштүрүү за-

рыл. Чыр-чатактуу кырдаалдарда төмөнкүдөй 

факторлордун бири же бир нечеси бузулууга учу-

райт: 

 конфликттин жүрүшүнүн адекваттуулугу; 

 конфликтке барган жактардын өз ара мамилелери; 

 биргелешкен кызматташтык жана бири-бирине 

болгон ишеним; 

 конфликттин маани-маңызын аныктоо. 

 Конфликтолог практикалык сабак учурунда ар бир 

өспүрүмдүн инсандык-мүнөздүк сапаттарына кө-

ңүл бурат, себеби дал ушул мүнөздүк өзгөчөлүк-

төр конфликттик кырдаалдын токтотулушуна же 

тескерисинче, андан ары күчөтүлүшүнө өбөлгө 

болот.  

 Студенттер конфликттин башталыш себептерине, 

жүрүү өзгөчөлүктөрүнө, алардын чечилүү жолдо-

руна анализ жасоону өздөштүргөндөн кийин өтүл-

гөн материалдар боюнча корутунду чыгарылганы 

максатка ылайыктуу. 

Конфликттик кырдаалдардын болжолдуу түрлө-

рүн конфликтологдун алдын ала даярдап алуусу за-

рыл (студенттер үчүн мындай маселе айрым кыйын-

чылыктарды жаратышы да мүмкүн). Бул тизмедеги 

конфликттердин чыгуу себептери болжолдуу түрдө 

төмөнкүчө болуусу мүмкүн:  

  Окутуучу студенттерге кайсыл бир чыгарманы 

окуп чыгып, ага берилген сынчылардын пикир-

лерин эске алуу менен адабий талдоо жүргүзүүнү 

сунуш кылат. Студент О окутуучунун сунушун 

эске албоо менен чыгармага, анда берилген идея-

ларга жана каармандарга өзүнүн жеке пикирин 

билдирүүгө аракет жасайт. Окутуучу болсо сту-

денттин өзүм билемдиги менен макул болбой, 

анын баасын төмөндөтөт, студент болсо буга ма-

кул эмес.  

 Тарых сабагында өспүрүм бутун блоктун үстүнө 

чыгарып алат. Окутуучу аны катуу жемелеп, ауди-

ториядан чыгып кетүүсүн талап кылат, бирок сту-

дент ордунан козголбой коёт. Окутуучунун ачуусу 

келип, студенттин колуна указка менен бир урду, 

ал болсо окутуучуга карата катуу айтып, натый-

жада сабак үзгүлтүккө учуратылат. 

  Укук сабагы боюнча окутуучу сабакты жогорку 

деңгээлде илимий стиль менен өтөт, анын саба-

гында илимий фактылар көп айтылат, бирок сту-

денттердин баарынын эле ал материалдарды терең 

түшүнүүгө жана өздөштүрүүгө кудурети жетпейт. 

Буга карабастан окутуучу баарына бирдей талап 

коёт да, натыйжада айрым студенттер менен оку-

туучунун ортосунда конфликт келип чыгат.  

 Чет тилдери боюнча окутуучу кесиби боюнча 

мыкты адис, бирок сабакты начар өздөштүргөн 

студенттерди кемсинтүү менен аларга катуу тиет 

да, айрым студенттердин сабакка болгон кызыгуу-

су төмөндөйт. 

 Кыргыз тили боюнча эжеке өз предметин мыкты 

өздөштүргөн, бирок өзүн алып жүрүшү, кийиниши 

ЖОЖдогу эрежеге жооп бербейт. Тайпага тарых са-

багы боюнча жаңы окутуучу келди, анын ашыкча 

менменсингени, студенттерди келекелей сүйлөгөнү 

аларга такыр жаккан жок. Анын үстүнө, мурдагы оку-

туучуну сабак берүүсү боюнча да, мүнөзү, студент-

терге жасаган мамилеси боюнча да жактырышчу. 

Алар бул окутуучунун сабагына катышуудан баш 

тартышты, аны байкабаган сыяктуу саламдашпай да 

коюшту. Конфликттик кырдаалга администрация ара-

лашып, студенттерди сабакка мажбурлап катышты-

рууга аракет жасашты, бирок бул да жардам берген 

жок.  

Ушул сыяктуу алдын ала даярдалган конфликт-

тик кырдаалдар, аларды талдоого алуу студенттерди 

гана эмес окутуучуларды да келечектеги кырдаал-

дардын алдын алууга, алардан качууга тарбиялайт. 

Өспүрүмдөрдө конфликттердин алдын алуу жа-

на аларды эч бир тарапка залакасыз чечүү жөндөмдө-

рүн калыптандыруу максатындагы орто программа 

боюнча өтүлгөн практикалык сабактарда окутуучу 

менен студенттердин жана ошондой эле бирге окуган 

(тайпалаш, курсташ) студенттердин окуу процессин-

деги өз ара мамилелери тууралуу кеңири сөз болду, 

бул багытта студенттер өз алдынча иштөө боюнча 

тапшырмаларды аткарышты. Ал биргелешкен ара-

кеттерди өз ара түшүнүшүүчүлүк деңгээлинде кармоо 

маселелери кичине программадагы сабактарга са-

лыштырмалуу түрдө бир топ тереңдетилип берилди. 

Практикалык сабактар илимий-теориялык базага не-

гизделип өтүлдү. Кичине программалык сабактарда 

конфликттик кырдаалдардын үлгүсүн, аларга мисал-

дарды өзү түзгөн болсо, орто программа боюнча 

өтүлгөн практикалык сабактарда мындай мисалдарды 

түзүү боюнча тапшырмалар студенттердин өздөрүнө 

берилди. Ал мисалдарды студенттер өздөрү талдоого 

алышты, аларда келтирилген конфликттик кырдаал-

дардан оптималдуу түрдө чыгуунун варианттарын 

иштеп чыгышты.  

